
2017年世界公禱日禮拜手冊

禮拜程序

進場及獻上象徵物品

司會 1：2017年世界公禱日禮拜開始

進場

播放進場音樂，由三位婦女（婦女 1、婦女 2、婦女 3）穿著菲律賓不同的傳

統服裝，代表三種島嶼族群：呂宋、維薩亞斯、民答那峨。她們手上各拿一壺

水、類似稻草、竹葉或棕櫚葉的一把葉子、一瓶油。三位婦女從入口一路跳舞

到祭壇前方，將象徵物品擺好。放好的人繼續跳舞，直到三種象徵物品都已經

放在祭壇上，接著三人站在旁邊面向祭壇。

接著，一位婦女（婦女 4）拿一塊原住民的布料放在十字架旁邊，另一位婦

女（婦女 5）穿著如封面圖示的婦女拿天平進來，她蒙著一隻眼，一邊跳舞一邊

向前移動，將天平放在十字架右邊，在她的後面跟著 3位婦女（婦女 6、婦女 7、

婦女 8），分別抱著一盤魚乾、米和水果。

最後一位婦女（婦女 9）進來，將 2017年世界公禱日的藝術作品放在大家

都看得到的地方。

司會：請大家徛啲，作伙來吟詩。＜萬有相及聚集歡喜＞。

詩歌：＜萬有相及聚集歡喜＞（吟詩後請坐下）



「我對你無公平嗎？」

「我對你無公平嗎？」

歡迎

司會 1：阮佇菲律賓用「Mabuhay!」(發音類似牡布嗨 )彼此請安，這是

他加祿語 (菲律賓的語言 )，意思包括「祝你長壽」、「乾杯」、

「歡迎」、「歡呼！」。

司會 1：Mabuhay！

司會 2：歡迎參加 2017年世界公禱日禮拜，咱大家欲作伙來感謝、敬拜上帝，

亦與菲律賓婦女同齊來思考今年的主題：「我對你無公平嗎？」。

宣召

司會 1：喔！這是美好的一天，咱作伙來到上帝的殿！

會眾：阮有感受著上帝的同在！

司會 1：在苦難與憂愁的中間，

會眾：阮有體會著聖神的同在！

司會 1：為萬項事獻上感謝！

會眾：感謝上帝賜互阮一份完美的禮物，就是耶穌基督—阮的救贖主。

【國家介紹】

尋求經濟公義的婦女之聲

司會 1：請咱作伙來聽菲律賓婦女的聲音。

婦女 1：我是梅琳，對南菲律賓的民答那峨來的。我的老母是家庭暴力的受

害者，佇我七歲的時，因為癌症破病來過身。一個月後，我親目睭看

著我的爸爸因為土地爭議的問題，受槍殺。了後，我不得不開始找頭

路，互弟弟妹妹會當去學校讀冊。

安呢，我決定離開故鄉，坐船前往大都市馬尼拉；那年我才十五

歲，總是我甲 騙說我十八歲，因為只有安呢才會當找到頭路，後

來，介紹頭路 (thâu-lōo)的公司就安排我去一個家庭作時，我在遐什

麼都愛作，差不多一天 24點鐘、一禮拜七天攏啲工作，無暝無日無

歇睏。

工作三個月以後，因為攏無發薪水互我，我無愛擱做白工，就安

呢後來我就辭頭路離開。無打算那個請我的頭家續告我偷拿，講我偷

拿她查某子的耳勾，所以我受抓關佇拘留所，三日兩暝。後來，有一

位基督徒律師來協助我，提供免費的法律服務，就安呢我決定向勞動

就業部提出告訴，控告 (khòng-kò)頭家無公平對待勞工，佳在有順利

打贏這個官司擱得到賠償，連彼個告我偷拿的官司亦判無罪，互我會

當洗清犯罪的記錄。

我的故事與真多對 腳來的查某囝仔同款，也與去海外做菲律賓

外勞的婦女同款，攏是因為經濟困難，互阮孤不終著愛搬厝，搬到市

中心或者是外國徛起。阮的學歷低國校讀無畢業，甘那會當找家務工

的工作若定。阮常常受著虐待，是經濟無公義的受害者，呣拘 2012年

11月菲律賓通過〈家務工法案 2012〉，這是透過多多人盡力爭取，

用法律來保護家務工的結果。阮有兩百萬名菲律賓家務工，阮需要好

的工作來幫助自已脫離喪鄉。

婦女 2：我是希利亞，佇甘蔗農場作時，有一個囝仔。我佇菲律賓北邊呂宋島

中部，一間大型甘蔗農場做臨時工，每日的工錢攏少少，飼 飽我的

家庭。擱因為土地使用方式改變，田地機械化的生產，互作時人的工

作天數減少，所以我一禮拜常常只有工作兩天。

因為安呢，我需要第二份工作來補貼欠缺，我在週間賣魚丸與粉

圓 (hún-înn)。我也啲做洗衫工，有時嘛去街仔排路邊攤仔，賣茶箍 (tê-



「我對你無公平嗎？」

khoo)跟牙膏 (khí-ko)。雖然我這呢認真作時，但是猶無法度三頓吃到

飽，連換水管的費用亦負擔 起，擱必須愛去公用的溝渠 (tsùn-kau)

汲水。

我與其他五千個農場的工人同款，攏啲等有一天會當佇這片

6453公頃的農場內面，配及一塊屬於自己的土地，地主有口頭答應

要按照政府的「全面農耕改造方案」，將土地分配給符合資格的作時

人，阮要繼續爭取，會當過基本生活的權利。

婦女 3：我是艾笛塔，69歲。我是寡婦，我的三個小孩都已經結婚了。我住佇

菲律賓中部的奧爾莫克市，是海燕風颱的災區，海燕風颱對我的傷害

足大，那個風災害我失去我的店面與厝，佳在人平安無代誌。風災過

了，我就與厝邊住佇臨時搭的布棚，彼此分享吃物，雖然攏無人幫助

阮重建阮的厝，但是阮足感謝有一些機構在幫助受災戶，比如講：我

幫基督教救助協會做代誌， 就互我現金，目前我需要重新找工作和

厝。

海燕風颱造成大規模的毀壞，雖然國際社會已經有捐獻數十億美

金，總是政府的重建工作卻是老牛犁田足慢的。就是佇這個時陣，互

阮體會著團結是氣力的來源。

司會 1：請大家徛啲，作伙來吟詩。＜救主，願祢作我牧者＞

詩歌：＜救主，願祢作我牧者＞ (吟詩後請繼續站啲 )

信仰告白

司會 1：阮向上帝告白自己的軟弱。

姊妹 4：阮的上帝啊！這些姊妹的故事提醒阮，阮都虧欠祢的榮光。

會眾：總是，阮一直用「阮只是遐呢多聲音中間的一個」當作藉口。

姊妹 6：上帝啊！祢已經聽見百姓呼求和平的聲音；

會眾：總是，阮一直用「阮需要勇擱強的軍隊來保護利益」當作藉口。

姊妹 7：上帝啊！祢已經聽見百姓呼求保護土地的聲音；

會眾：總是，阮一直用「科技會找到拯救地球的方法」當作藉口。

姊妹 8：上帝啊！祢已經聽見百姓呼求和好的聲音；

會眾：總是，阮一直用「阮無了解別的種族與別人的文化」當作藉口。

姊妹 9：上帝啊！祢曾甲阮講要幫助喪鄉、無家可歸的人；

會眾：總是，阮一直用「 會濫（lām）用別人的幫助」當作藉口。

會眾：主啊！阮已經用盡一切擱單純擱愚的藉口，現在阮必須省察自己的罪

惡，因為阮無回應祢的百姓的呼求，所以阮必須為此個負起責任，阮要

回應祢公義的呼召。上帝啊！赦免阮，互阮得到自由。啟示阮，互阮開

始行動。阿們！

赦罪宣告

婦女 5：呼求拯救的人啊！恁攏愛聽我的話。尋求上帝的人啊！恁欲平平安安

回來故鄉，大山小山要出大聲唱歌，樹木要拍噗仔歡呼。

耶穌講：我來，是欲互 得著活命，豐豐富富的活命。

願上帝赦免阮，

互阮得到自由，

對心底深深的所在重新開始。

會眾：阿們。

回應詩

司會 2：請大家徛啲，作伙來吟詩。＜主的祈禱文＞。

詩歌：＜主的祈禱文＞ (吟詩後請坐下 )

聖經：馬太福音 20:1-16（用戲劇呈現，可由司會和婦女擔任旁白和演員）
司會 1：耶穌說：因為天國親像家主透早出去請工入他的葡萄園，與做工的人

約一日一錢銀，就差 入伊的園。

司會 1：九點的時出去，閣看見有閒閒徛佇街市裡的，就給 講：

園主：『恁亦去葡萄園，我欲照公道互恁。』

司會 1： 就去。後來，中午十二點，他閣出去，同款請工入他的葡萄園。

園主：『恁亦去葡萄園，我欲照公道互恁。』

司會 1：下午三點，他閣出去，同款請工入他的葡萄園。

園主：『恁亦去葡萄園，我欲照公道互恁。』

司會 1：下午五點的時出去，閣抵著有人徛啲，就給 講：

園主：『恁啥事通日閒閒徛佇遮啊？』

工人：『因為無人請阮。』

園主：『恁亦去葡萄園。』

司會 1：到日暗，園主給伊的管家講：『叫做工者，互 工錢，對路尾來的

起，到代先來的為止。』那些五點鐘所請者到，逐個領一錢銀。代先

請者到， 拍算欲領卡多，呣拘 也逐個領一錢銀。領了，就對家主

耦耦唸講：

工人：『阮通日拖磨受熱，那些路尾請的做工一點鐘久，竟然互 及阮平？』

園主：『朋友啊！我呣是無公道款待你，你豈呣是及我約一錢銀嗎？你的你提

做你去！我欲互此個路尾的及你平。用我的物行我所愛豈 做得？

抑是因為我做好，你啲目赤嗎？』

司會 1：耶穌講：「親像按呢，路尾的，欲做代先；代先的，欲路尾。」

默想和反省：「我對你無公平嗎？」

司會 2：咱作伙佇靜默中來反省這擺的主題，「我對你無公平嗎？」



「我對你無公平嗎？」

司會 2：佇這段經文中間，耶穌對學生講著天國的代誌。天國親像按呢，家主

一天出去歸落擺，請工人來葡萄園作工，他付互各人一天一錢銀。

婦女 4：面對失業的時代，阮真歡喜看著佇一天的內面，有更多的工人會當得

到工作。呣拘，若是阮是彼個代先到的工人，可能會怨嘆講阮拿到的

工錢為什麼與路尾來的人同款！

婦女 5：在菲律賓，作時人佇播稻仔與收割的時陣，會揪厝邊作伙來鬥衫工。

雖然做工無拿到工錢，總是所收成的是大家作伙分享，阮叫按呢做

“dagyaw”（讀起來類似「瘩咬」）。

婦女 6：“Dagyaw”是營造與維持團體合群的好傳統，擱會當落實對彼此的關

懷。

司會 2：在經文內面，耶穌用家主的慷慨，來幫助咱了解天國是什麼款式。為

什麼歸日差不多攏無啲做的人，與辛辛苦苦做歸日的人拿到同款的工

錢呢？

婦女 7：因為佇天國內面，恩典是白白得到的，就親像阮的救恩、生命和恩

賜，不是倚靠人的打拼才得到的。

司會 2：“Dagyaw”與家主的慷慨，有什麼所在是會當互相對照的呢？

婦女 8：在菲律賓工作的機會非常少，所以有足多人常常妖腹肚。若是會當有

一份頭路，這就是一份極大的恩典，親像佇“Dagyaw”中，雖然田

地不是自已的，但是，只要自已願意參與佇播稻仔與收割的工作，就

可以得到食物 餓著，這也好親像是入去葡萄園做工，只要阮願意回

應這位慷慨的主人，阮攏會當得著這份恩典。

司會 2：佇你的團體中間，什麼人是「路尾來的人」呢？

請台上的婦女們示範回應如下 ...我覺得是慕道友、我覺得是街友、我覺

得是年輕婦女、我覺得是 .....  (自由發揮 )

司會 2：請與你旁邊的人分享自己的反省及回應。

司會 2：你會邀請 作伙來收成嗎？你在叨位看見上帝呼召你行公義的行動

呢？

請台上的婦女們示範回應如下⋯⋯我會邀請他們，在籌備活動時為他們

著想、我會邀請他們，讓年輕的婦女有機會學習和參與團契、我會邀請他

們，⋯⋯ (自由發揮 )

司會 2：請與你旁邊的人分享自己的反省及回應。

司會 2：你要按怎回應上帝的呼召呢？

請台上的婦女們示範回應如下⋯⋯我會勇敢採取行動、我會為弱勢者發

聲、我會提醒自己呣通成做無公義的製造者和幫兇、我會⋯⋯ (自由發

揮 )

司會 2：請與你旁邊的人分享自己的反省及回應。

團結委身

婦女 4：收成的時陣是豐富的時陣，是慶祝的時陣。邀請大家作伙來領受收成

的果子，這就是阮的 dagyaw !公義的果子互阮有盼望與獻身，亦互阮

得著啟示，佇遇到障礙（tsiòng-gāi）的時會當繼續進前。

（將幾盤米發給會眾，由台上的婦女們帶領眾人一起唱＜快樂，快

樂，阮來敬拜＞，當婦女 4唸到“ dagyaw”，司琴開始彈前奏）

詩歌：＜快樂，快樂，阮來敬拜＞ (吟詩的時不必站立 )

婦女 5：慈愛的上帝！阮向祢獻上這些象徵解放精神的果子，當這些果子成熟

的時，就表示公義已經佇全地顯明。懇求祢轉化阮的百姓與社會，透

過心內的善良成做有憐憫、有疼心的人。

婦女 6：將種子轉化為果子的上帝啊！阮為著遐個參與佇種子順利大欉擱結實

多多的人祈禱，懇求主互公義的種子興旺，親像栽佇祢恩典活水邊的

植物同款。阮奉獻這些公義的果子，表明阮願意獻身將盼望帶入來這

個無公平的世界。阮奉獻自己的雙手，繼續種作養育，直到收成的日

子來臨。求祢潔淨阮，轉化阮，釋放阮，保守阮的收成，為著祢的旨

意及榮光來用阮。阿們！

奉獻

司會 1：今年世界公禱日的奉獻對象是小型教會的宣教事工，此時，請大家用

祈禱的心來看一段介紹。

司會 1：請司獻同工開始收奉獻 (收奉獻時，司琴彈奏＜甘心的奉獻＞ )

司會 1：請大家徛啲，作伙來吟詩。＜甘心的奉獻＞

詩歌：＜甘心的奉獻＞

奉獻祈禱 (請一位司獻同工代表祈禱，祈禱後請坐下 )

代禱（由婦女扮演下面各個角色）

婦女 1：我是囝仔，我需要醫療健保。

會眾：盼望與和好的上帝，求祢互阮更關心囝仔、減輕 的痛苦。上帝啊！求

祢幫助阮。

婦女 2：我是菲律賓的外勞，我需要公正的法律。

會眾：公義與解放的上帝，阮欲奉獻阮自己，盡力去消除所有威脅著人性尊嚴

無公義的代誌。上帝啊！求祢幫助阮。

婦女 3：我是青年，我需要教育，我想要去讀冊。

會眾：上帝啊！祢是阮的導師，祢是阮的引導者。求祢保守每一個人攏有機會

發展各種潛能，活出祢所創造 的款式。上帝啊！求祢幫助阮。

婦女 4：我是原住民，我要保護上帝賞賜互阮的文化遺產。

會眾：上帝啊！祢是阮的造物主，阮獻自己，來起造一個充滿疼、公義與服事

的多元化的社群。上帝啊！求祢幫助阮。

婦女 5和婦女 6：我是作時人、我是勞工。求祢互阮較完整來認識祢，用實際

行動來回應祢的呼召，通互阮成做帶來改變的天使。

所有人：疼、公義與服事的上帝，求祢幫助阮成做改變的種子、成做祢的器

具，互上帝國的平安臨在佇阮中間。



「我對你無公平嗎？」

差遣

司會 1：請大家徛啲，作伙來吟詩。＜主，差遣我＞。

詩歌：＜主，差遣我＞ (吟詩後請繼續徛啲 )



2017年世界公禱日禮拜手冊

司會 1：賞賜活命米糧的耶穌，差遣恁出去養飼其他的人。

全體：阮會跟兄弟姊妹分享阮的生命。

司會 1：公義的上帝差遣恁去撒盼望的種子，成做解放與疼的果子。

全體：阮會奉獻雙手來種作、培養、收割。

司會 1：聖神差恁成做公平與喜樂的器具。

全體：為著欲成就祢的旨意與榮光，懇求祢用阮。阿們。

祝福

所有的服事者：全能的上帝，

 願祢的權能改變阮，

 願祢的溫柔引導阮，

 願祢的恩典幫助阮，

 互阮服事敬拜祢，從此時直到永遠。



「我對你無公平嗎？」

詩歌：＜阿們頌＞

殿樂

請播放音樂，司會和所有禮拜服事者揮舞雙手行出會場。


